
卷六十 表第二 交聘表上

 � 卷六十一 →

天下之勢，曷有常哉。金人日尋干戈，撫制諸郡，保其疆圉，以求逞志於遼也，豈一日

哉。及太祖再乘勝，已即帝位，遼乃招之使降，是猶能蒸虎變，欲誰何而止之。厥後使

者八九往反，終不能定約束，何者，取天下者不徇小節，成算既定矣，終不為卑辭厚禮

而輟攻。

遼人過計，宋人亦過計，海上之書曰：「克遼之後，五代時陷入契丹漢地願畀下邑。」

此何計之過也。血刃相向百戰而得之，卑辭厚幣以求之，難得而易與人，豈人之情哉。

宋之失計有三，撤三關故塞不能固燕山塞，汴京城下之盟竭公私之帑以約質，立染楚而

不力戰而江左稱臣。金人豈愛宋人而為和哉！策既失矣，名既屈矣，假使高宗立歸德，

不得河北，可保河南、山東，不然，亦不失為晉元帝，其孰能亡之。金不能奄有四海，

而宋人以尊稱與之，是誰強之邪。

金人出於高麗，始通好為敵國，後稱臣。夏國始稱臣，末年為兄弟，于其國自為帝。宋

于金初或以臣禮稱「表」，終以侄禮往復稱「書」。故識其通好與間有兵爭之歲，其盛

衰大指可觀也已。使者或書本階，或用借授，兩國各因舊史，不必強同雲。

宋

夏

高麗

始通好。

　

　

穆宗時，高麗醫者自完顏部歸，謂高麗人曰：「女直居黑水部族日強，兵益精悍，年穀

屢稔。」高麗王聞之，乃遣使來通好。

太祖收國元年

　

　

　

二年

　

　

閏正月，高麗遣使來賀捷，且請保州，太祖曰：「爾自取之。」高麗遣蒲馬請保州，詔

諭高麗曰：「保州近爾邊境，聽爾自取。」

天輔元年

十二月，宋遣登州防禦使馬政來聘，請石晉時陷入契丹漢地。

　

　

二年

正月，遣散睹報聘於宋所請之地，與宋夾攻得者有之，本朝自取，不在分割之議。

　

十二月，遣孛菫朮孛以勝遼報諭高麗，仍賜馬一疋。

三年

六月，宋遣馬政及其子宏來聘。

　

　

四年

四月，宋復遣趙良嗣以書來議燕京、西京之地。

　

詔使習顯以獲遼國州郡諭高麗。高麗使謂習顯曰：「此與先父國王之書。」習顯就館，

即依舊禮接見，而以表來賀，並貢方物。

五年

　

　

　

六年

　

六月，夏遣李良輔率兵三萬救遼，斡魯、婁室敗之於野谷。

　

七年

正月，宋復遣趙良嗣來議燕京、西京地，荅書如初約，合攻隨得者有之，今自我得，理

應有報。趙良嗣言，奉命若得燕京，即納銀、絹二十萬匹、綾二萬匹，以代燕地之租稅。

 二月，宋復遣趙良嗣來定議，加歲幣代燕地租稅，並議畫疆、遣使、置榷場、復請西京

等事。

癸卯，遣孛菫銀朮可、鐸剌報聘於宋，許以武、應、朔、蔚、奉聖、歸化、儒、媯等州，

其於西北一帶接連山川及州縣，不在許與之限。

戊申，詔平州官與宋使一同分割所與燕京六州之地。

三月，宋使盧益、趙良嗣、馬宏以誓書來。

四月，復誓書於宋。

五月甲寅，南京留守張覺以南京叛入於宋。　

　　

　

太宗天會元年

十一月，割武、朔二州與宋。是月庚午，宗望敗張覺於南京城東，覺夜遁奔於宋。

十二月，遣孛菫李靖告哀於宋。

宗望至陰山，以便宜與夏國議和，許以割地。

十二月，高隨、斜野奉使高麗，至境上，接待之禮不遜，隨等不敢往。太宗曰「高麗世

臣於遼，當以事遼之禮事我。而我國有新喪，遼主未獲，勿遽強之。」命隨等還。

二年

四月，宋始遣太常少卿連南夫等來弔。以高朮僕古等充遺留國信使，高興輔、劉興嗣充

告即位國信使如宋。

八月，以孛菫烏爪乃、李用弓為賀宋生日使。

十月戊午，宋使賀天清節。

十二月，孛菫高居慶、大理卿丘忠為賀宋正旦使。

正月，夏人奉誓表，請以事遼之禮稱藩。

三月，夏使把里公亮等來上誓表。閏三月，遣王阿海、楊天吉賜誓詔於夏。 十月，夏使

謝賜誓詔。

戊午，夏使賀天清節。

　

三年

正月癸酉朔，宋使賀正旦。

辛丑，宋龍圖閣直學士許亢宗等賀即位。

六月，遣李用和等以滅遼告慶於宋。

七月，以耶律固等為報謝宋國使。

十月壬子，宋使賀天清節。是月，詔諸將伐宋。

十二月，宋給事中李鄴等奉金百鋌，請復修好。是月甲辰，宗望敗宋兵於白河，遂取燕

山州縣。

正月癸酉朔，夏使賀正旦。

乙未，夏使奉表致奠於和陵。

十月壬子，夏使賀天清節。

　

四年

正月己巳，宗望諸軍渡河，使吳孝民入汴，問宋取首謀平山者。

癸酉，諸軍圍汴。

甲戌，宋知樞密院事李梲等奉書謝罪，且請修好。

丙子，宗望許宋修好，約質，割三鎮地，增歲幣，載書稱伯姪。

戊寅，宋以康王構、少宰張邦昌為質。

辛巳，宋使沈晦等齎所上誓書、三鎮地圖，至軍中。

癸未，諸軍解圍。

二月丁酉朔夜，宋姚平仲以兵四十萬襲宗望軍。

己亥，復進兵圍汴。 辛丑，宋遣資政殿學士宇文虛中以書來，辯姚平仲兵非出宋主意。

改肅王樞為質，遣康王構歸。

壬子，宗望渡河，以滑州、濬州與宋。

七月戊子，宋以蠟書陰搆右都監耶律余篤，蕭仲恭獻其書。

八月，諸軍復伐宋，元帥府遣楊天吉、王汭以書責宋。

十一月丙戌，宗望軍至汴。閏月壬辰朔，宗望敗宋兵於汴城下。

癸巳，宗翰至汴。

辛酉，宋帝詣宗翰、宗望軍，舍青城。

十二月癸亥，以表降，是日歸於汴城。

正月丁卯朔，夏使賀正旦。 十月丁未，夏使賀天清節。

六月，高麗使奉表稱藩，優詔荅之，仍以保州地賜。

七月，遣高伯淑、烏至忠使高麗。

十月丁未，高麗賀天清節。

十一月，遣高隨等為賜高麗生日使。

五年

正月庚子，宋帝復至青城。

二月丁卯，宋上皇至青城。是月，降宋二帝為庶人。

四月，執宋二帝以歸。

五月庚寅朔，宋康王構即位於歸德。

十二月丙寅，宗輔伐宋。

正月辛卯朔，夏使賀正旦。

十月辛未，夏使賀天清節。

正月辛卯朔，高麗使賀正旦。

八月，以耶律居謹、張淮為宣慶高麗使。

十月辛未，高麗使賀天清節。

六年

正月，宋康王奔揚州。

七月乙巳，宋康王貶號稱臣，遣使奉表。

十月，宗翰、宗輔會軍於濮。

正月丙戌朔，夏使賀正旦。

十月丙寅，夏使賀天清節。

正月丙戌朔，高麗使賀正旦。

十月丙寅，高麗使賀天清節。

七年

十月己亥，宋壽春安撫使馬世元以城降。

十一月壬戌，宗弼渡江。

丁卯，宋知江寧府陳邦光以城降。

十二月丁亥，宗弼克杭州。阿里、蒲盧渾追宋康王於明州，宋康王入於海。

正月庚辰朔，夏使賀正旦。

十月庚寅，夏使賀天清節。

正月庚辰朔，高麗使賀正旦。

十月庚寅，高麗使賀天清節。

八年

　

正月甲辰朔，夏使賀正旦。

十月甲申，夏使賀天清節。

正月甲辰朔，高麗使賀正旦。

十月甲申，高麗使賀天清節。

九年

　

正月己亥朔，夏使賀正旦。

十月戊寅，夏使賀天清節。

正月己亥朔，高麗使賀正旦。

二月乙亥，高麗使上表，乞免索保州亡入邊戶事。

十月戊寅，高麗使賀天清節。

十年

正月癸巳朔，夏使賀正旦。

十月壬寅，夏使賀天清節。

正月癸巳朔，高麗使賀正旦。

十月壬寅，高麗使賀天清節。

十一年

　

正月丁巳朔，夏使賀正旦。

十月丙申，夏使賀天清節。

正月丁巳朔，高麗使賀正旦。

十月丙申，高麗使賀天清節。

十二年

　

正月辛亥朔，夏使賀正旦。

十月庚寅，夏使賀天清節。

正月辛亥朔，高麗使賀正旦。

十月庚寅，高麗使賀天清節。

熈宗天會十三年

　

正月，遣使如夏報哀。

正月，遣使如高麗報哀。 三月己卯，高麗使祭奠弔慰。

四月戊午，高麗使賀登寶位。

十四年

　

正月己巳朔，夏使賀正旦。

乙酉，夏使賀萬壽節。

正月己巳朔，高麗使賀正旦。

乙酉，高麗使賀萬壽節。

十月甲寅，以乾文閣待制吳激為賜高麗生日使。

十五年

　

正月癸亥朔，夏使賀正旦。

己卯，夏使賀萬壽節。

正月癸亥朔，高麗使賀正旦。

己卯，高麗使賀萬壽節。

天眷元年

八月，以河南地賜宋。右司侍郎張通古等詔諭江南。

正月戊子朔，夏使賀正旦。

甲辰，夏使賀萬壽節。

正月戊子朔，高麗使賀正旦。

甲辰，高麗使賀萬壽節。

十二月甲戌，高麗使入貢。

二年

四月己卯，宋遣其端明殿大學士韓肖冑等奉表，謝賜河南地。

九月壬寅，宋端明殿學士王倫、保信軍節度使藍公佐奉表乞歸父喪。

正月壬午朔，夏使賀正旦。

戊戌，夏使賀萬壽節。

十月癸酉，夏國王李乾順薨，子仁孝嗣位，遣使來告喪。

正月壬午朔，高麗使賀正旦。

戊戌，高麗使賀萬壽節。

三年

四年癸亥，宋禮部尚書莫將等來迎護梓宮。

五月己卯，詔復取河南、陝西。

十二月乙亥，復伐宋淮南。

正月丁丑朔，夏使賀正旦。

癸巳，夏使賀萬壽節。

九月，夏使謝賻贈，復謝封冊。

正月丁丑朔，高麗使賀正旦。

癸巳，高麗使賀萬壽節。

皇統元年

二月，宗弼克廬州。

九月，宗弼渡淮，宋乞罷兵，宗弼以便宜與宋畫淮為界。

正月辛丑朔，夏使賀正旦。

壬寅，夏使請上尊號。

丁巳，夏使賀萬壽節。

正月辛丑朔，高麗使賀正旦。

壬寅，高麗使請上尊號。

丁巳，高麗使賀萬壽節。

十一月己酉，高麗使賀尊號。

二年

二月辛卯，宋端明殿學士何鑄、容州觀察使曹勛來進誓表。

三月丙辰，遣光祿大夫左宣徽使劉筈冊宋康王為宋帝，以故天水郡王等三喪及宋帝母韋

氏歸於宋。 五月乙卯，遣使賜宋誓詔。

八月丁卯，詔遣宋使朱弁、張邵、洪皓等歸。

十二月庚午，宋使上表，謝歸三喪及母韋氏。

正月乙未朔，夏使賀正旦。

辛亥，夏使賀萬壽節。

正月乙未朔，高麗使賀正旦。

乙巳，詔加高麗國王王楷開府儀同三司、上柱國。

辛亥，高麗使賀萬壽節。

十二月乙丑，高麗使謝賜封冊。

三年

正月己丑朔，宋使賀正旦。

乙巳，宋使賀萬壽節。

正月己丑朔，夏使賀正旦。

乙巳，夏使賀萬壽節。

正月己丑朔，高麗使賀正旦。

乙巳，高麗使賀萬壽節。

四年

正月癸丑朔，宋使賀正旦。

己巳，宋使賀萬壽節。

正月癸丑朔，夏使賀正旦。

己巳，夏使賀萬壽節。

正月癸丑朔，高麗使賀正旦。

己巳，高麗使賀萬壽節。

五年

正月丁未朔，宋使賀正旦。

癸亥，宋使賀萬壽節。

正月丁未朔，夏使賀正旦。

癸亥，夏使賀萬壽節。

四月庚辰，以右衛將軍撒海、兵部郎中耶律福為橫賜夏國使。

正月丁未朔，高麗使賀正旦。

癸亥，高麗使賀萬壽節。

六年

正月辛未朔，宋使賀正旦。

丁亥，宋使賀萬壽節。

正月辛未朔，夏使賀正旦。

丁亥，夏使賀萬壽節。

正月辛未朔，高麗使賀正旦。

丁亥，高麗使賀萬壽節。

五月壬申，高麗國王王楷薨，子睍嗣位，遣使來報喪。

六月乙丑，遣使祭弔高麗。

七年

正月乙丑朔，宋使賀正旦。

辛巳，宋使賀萬壽節。

正月乙丑朔，夏使賀正旦。

辛巳，夏使賀萬壽節。

正月乙丑朔，高麗使賀正旦。

辛巳，高麗使賀萬壽節。

三月戊寅，高麗使來謝弔祭。

八年

正月庚申朔，宋使賀正旦。

丙子，宋使賀萬壽節。

正月庚申朔，夏使賀正旦。

丙子，夏使賀萬壽節。

正月庚申朔，高麗使賀正旦。

丙子，高麗使賀萬壽節。

六月，高麗使謝賜封冊。

九年

正月甲申朔，宋使賀正旦。

庚子，宋使賀萬壽節。

正月甲申朔，夏使賀正旦。

庚子，夏使賀萬壽節。

正月甲申朔，高麗使賀正旦。

庚子，高麗使賀萬壽節。

海陵天德元年

十二月，宋賀正旦使至廣寧，遣人諭以廢立之事，於中路遣還。

十二月，夏賀正旦使至廣寧，遣人諭以廢立之事，於中路遣還。

十二月，高麗賀正旦使至廣寧，遣人諭以廢立之事，於中路遣還。

二年

正月辛巳，以名諱告諭宋。是月，遣侍衛親軍步軍都指揮使完顏思恭、翰林直學士翟永

固為報諭宋國使。

二月甲子，以兵部尚書完顏元宜、修起居注高懷貞為賀宋生日使。

三月丙戌，宋參知政事余唐弼、保信軍節度使鄭藻賀即位。余唐弼等回，以天水郡王玉

帶歸於宋主。

正月辛巳，以名諱告諭夏。再遣使報諭夏國。

七月戊戌，夏御史中丞雜辣公濟、中書舍人李崇德賀登寶位。再遣開封尹蘇執義、祕書

監王舉賀受尊號。

正月辛巳，以名諱告諭高麗。再遣使報諭高麗。

三月丙戌，高麗遣知樞密院事文公裕、殿中監樸純沖賀登寶位。

三年

正月癸酉朔，宋使賀正旦。

三月庚寅，以翰林學士中奉大夫劉長言、少府監耶律五哥為賀宋生日使。

六月，宋使奉表祈請山陵地，不許。

十月，以右副點檢不朮魯阿海、翰林侍講學士蕭永祺為賀宋正旦使。

正月癸酉朔，夏使賀正旦。

九月甲子，夏使上表，請不去尊號。以經武將軍修起居注蕭彭哥為夏生日使。

正月癸酉朔，高麗使賀正旦。

九月，以東京路兵馬都緫管府判官蕭子敏為高麗生日使。

四年

正月丁酉朔，宋使賀正旦。

壬子，宋使賀生辰。

三月，刑部尚書田秀穎、東上閤門使大斌為賀宋生日使。

十月甲申，以太子詹事張用直、左司郎中溫都斡帶為賀宋正旦使。

十二月辛未，以張用直卒，改遣汴京路都轉運使左瀛為賀宋正旦使。

正月丁酉朔，夏使賀正旦。

壬子，夏使賀生辰。

九月，吏部郎中蕭中立為夏生日使。

正月丁酉朔，高麗使賀正旦。

壬子，高麗使賀生辰。

九月，都水使者完顏麻潑為高麗生日使。

貞元元年

正月辛卯，以皇弟兗薨，不視朝，命有司受宋貢獻。

四月，以右宣徽使紇石烈撤合輦、廣威將軍兵部郎中蕭簡為賀宋生日使。

十一月，以戶部尚書蔡松年、右司郎中婁室為賀宋正旦使。

正月辛卯，以皇弟兗薨，不視朝，命有司受夏貢獻。

九月丁亥朔，以翰林待制謀良虎為夏生日使。

正月辛卯，以皇弟兗薨，不視朝，命有司受高麗貢獻。

九月，以吏部郎中窊合山充高麗生日使。

二年

正月甲寅朔，以疾不視朝，宋使就館燕。

己巳，宋使賀生辰。

四月辛卯，工部尚書耶律安禮、吏部侍郎許霖為賀宋生日使。

十月，以刑部侍郎白彥恭為賀宋正旦使。

十二月丁未，宋使貢方物。

正月甲寅朔，以疾不視朝，賜夏使就館燕。

己巳，夏使賀生辰。

三月戊辰，夏使王公佐賀遷都。

九月辛亥朔，夏使謝恩，且請市儒、釋書。

十二月丁未，夏使貢方物。

正月甲寅朔，以疾不視朝，賜高麗使就館燕。

己巳，高麗使賀生辰。

六月己亥，高麗使謝橫賜。

十一月戊辰，高麗使謝賜生日。

十二月丁未，高麗使貢方物。

三年

正月己酉朔，宋使賀正旦。

甲子，宋使賀生辰。

三月庚午，以左司郎中李通、同知南京路都轉運司事耶律隆為賀宋生日使。

十月己亥，翰林學士承旨耶律歸一為賀宋正旦使。

正月己酉朔，夏使賀正旦。

甲子，夏使賀生辰。

五月癸亥，夏使謝恩。

正月己酉朔，高麗使賀正旦。

甲子，高麗使賀生辰。

正隆元年

正月癸卯朔，宋使賀正旦。

戊午，宋使賀生辰。

三月庚申，以左宣徽使敬嗣暉、大理卿蕭中立為賀宋生日使。

十一月己巳朔，以右司郎中梁銶、左將軍耶律湛為賀宋正旦使。

正月癸卯朔，夏使賀正旦。

戊午，夏使賀生辰。

正月癸卯朔，高麗使賀正旦。

戊午，高麗使賀生辰。

二年

正月戊辰朔，宋使賀正旦。

癸未，宋使賀生辰。

六月，以禮部尚書耶律守素、刑部侍郎許竑為賀宋生日使。

十一月，侍衛親軍馬步軍副都指揮使高助不古、戶部侍郎阿勒根窊產為賀宋正旦使。

正月戊辰朔，夏使賀正旦。

癸未，夏使賀生辰。

四月，宿直將軍溫敦斡喝為橫賜夏國使。

九月乙丑，以宿直將軍僕散烏里黑為夏生日使。

正月戊辰朔，高麗使賀正旦。

癸未，高麗使賀生辰。

三月丙寅朔，高麗使賀受尊號。

四月，以簽書宣徽院事張哲為橫賜高麗使。

三年

正月壬戌朔，宋使孫道夫賀正旦。

丁丑，宋使賀生辰。

三月辛巳，以兵部尚書蕭恭、太府監魏子平為賀宋生日使。

十一月辛酉，以工部尚書蘇保衡、吏部侍郎阿典和實懣為賀宋正旦使。

正月壬戌朔，夏使賀正旦。

丙寅，夏奏告使還，命左宣徽使敬嗣暉諭之。〈云云。〉丁丑，夏使賀生辰。

九月庚午，以宿直將軍阿魯保為夏生日使。

正月壬戌朔，高麗使賀正旦。

丁丑，高麗使賀生辰。

九月丁丑，以教坊提點高存福為高麗生日使。

四年

正月丙辰朔，宋使賀正旦。

辛未，宋使賀生辰。

四月，遣資德大夫祕書監王可道、朝散大夫左司郎中王蔚為賀宋生日使。

七月甲辰，宋使上表，謝賜戒諭。

十一月甲辰，以翰林侍講學士施宜生、宿州防禦使耶律闢里剌為賀宋正旦使。

十二月乙卯，宋使來告其母韋氏哀。

乙丑，以左副點檢大懷忠、大興少尹耨碗溫都謙為宋弔祭使。

正月丙辰朔，夏使賀正旦。

辛未，夏使賀生辰。

三月丙辰朔，遣兵部尚書蕭恭經畫夏國邊界。

九月，昭毅大將軍宿直將軍加古撻懶為夏生日使。

正月丙辰朔，高麗使賀正旦。

辛未，高麗使賀生辰。

九月，遣宣武將軍翰林待制完顏達紀為高麗生日使。

五年

正月庚辰朔，宋使賀正旦。

乙未，宋使賀生辰。

二月壬子，宋參知政事賀允中等為韋后遺獻使。

四月，宋使葉義問等來謝弔祭。

十一月，以濟南尹僕散烏者、翰林直學士韓汝嘉為賀宋正旦使。

正月庚辰，夏使賀正旦。

乙未，夏使賀生辰。

正月庚辰朔，高麗使賀正旦。

乙未，高麗使賀生辰。

六年

正月甲戌朔，宋使賀正旦。

己丑，宋使賀生辰。

四月，以簽書樞密院事高景山為賀宋生日使。

九月，以三十二緫管兵伐宋。

甲午，發南京。

十月丁未，渡淮。

癸亥，次和州。宋人陷德順州。

十一月，上駐軍江北，遣武平緫管阿鄰先渡至南岸，失利。上進兵揚州。

甲午，會師瓜洲渡。

乙未，遇弒。

正月甲戌朔，夏使賀正旦。

己丑，夏使賀生辰。

正月甲戌朔，高麗使賀正旦。

己丑，高麗使賀生辰。

八月，遣太常博士張崇為高麗生日使。

